
shrIgaNeshastotram

ஶ்ரீக³ணேஶஸ்தோத்ரம்

மஹாக³ணபதிஸ்தோத்ரம்
வக்ரதுண்ட³க³ணேஶஸ்தவராஜ:

ௐகாரமாத்³யம் ப்ரவத³ந்தி ஸந்தோ வாச: ஶ்ருதிநாமபி யே க்³ரு’ணந்தி ।
க³ஜாநநம் தே³வக³ணாநதாங்க்⁴ரிம் ப⁴ஜேऽஹமர்த்³தே⁴ந்து³க்ரு’தாவதம்ஸம் ॥ 1॥
பாதா³ரவிந்தா³ர்சநதத்பராணாம் ஸம்ஸாரதா³வாநலப⁴ங்க³த³க்ஷம் ।
நிரந்தரம் நிர்க³ததா³நதோயைஸ்தம் நௌமி விக்⁴நேஶ்வரமம்பு³ஜாப⁴ம் ॥ 2॥
க்ரு’தாங்க³ராக³ம் நவகுங்குமேந, மத்தாலிமாலாம் மத³பங்கலக்³நாம் ।
நிவாரயந்தம் நிஜகர்ணதாலை:, கோ விஸ்மரேத் புத்ரமநங்க³ஶத்ரோ:॥ 3॥
ஶம்போ⁴ர்ஜடாஜூடநிவாஸிக³ங்கா³ஜலம் ஸமாநீய கராம்பு³ஜேந ।
லீலாபி⁴ராராச்சி²வமர்சயந்தம், க³ஜாநநம் ப⁴க்தியுதா ப⁴ஜந்தி ॥ 4॥
குமாரபு⁴க்தௌ புநராத்மஹேதோ:, பயோத⁴ரௌ பர்வதராஜபுத்ர்யா: ।
ப்ரக்ஷாலயந்தம் கரஶீகரேண, மௌக்³த்⁴யேந தம் நாக³முக²ம் ப⁴ஜாமி ॥ 5॥
த்வயா ஸமுத்³த்⁴ரு’த்ய க³ஜாஸ்யஹஸ்தம், ஶீகரா: புஷ்கரரந்த்⁴ரமுக்தா: ।
வ்யோமாங்க³நே தே விசரந்தி தாரா:, காலாத்மநா மௌக்திகதுல்யபா⁴ஸ:॥ 6॥
க்ரீடா³ரதே வாரிநிதௌ⁴ க³ஜாஸ்யே, வேலாமதிக்ராமதி வாரிபூரே ।
கல்பாவஸாநம் பரிசிந்த்ய தே³வா:,கைலாஸநாத²ம் ஶ்ருதிபி: ⁴ ஸ்துவந்தி ॥ 7॥
நாகா³நநே நாக³க்ரு’தோத்தரீயே, க்ரீடா³ரதே தே³வகுமாரஸங்கை: ⁴ ।
த்வயி க்ஷணம் காலக³திம் விஹாய, தௌ ப்ராபது: கந்து³கதாமிநேந்து³॥ 8॥
மதோ³ல்லஸத்பஞ்சமுகை²ரஜஸ்ரமத்⁴யாபயந்தம் ஸகலாக³மார்தா²ந் ।
தே³வாந் ரு’ஷீந் ப⁴க்தஜநைகமித்ரம், ஹேரம்ப³மர்காருணமாஶ்ரயாமி ॥ 9॥
பாதா³ம்பு³ஜாப்⁴யாமதிகோமலாப்⁴யாம், க்ரு’தார்த²யந்தம் க்ரு’பயா த⁴ரித்ரீம் ।
அகாரணம் காரணமாப்தவாசாம், தந்நாக³வக்த்ரம் ந ஜஹாதி சேத:॥ 10॥
யேநார்பிதம் ஸத்யவதீஸுதாய, புராணமாலிக்²ய விஷாணகோட்யா ।

தம் சந்த்³ரமௌலேஸ்தநயம் தபோபி⁴ராராத்⁴யமாநந்த³க⁴நம் ப⁴ஜாமி ॥ 11॥
பத³ம் ஶ்ருதீநாமபத³ம் ஸ்துதீநாம்,லீலாவதாரம் பரமாத்மமூர்தே: ।
நாகா³த்மகோ வா புருஷாத்மகோ வேத்யபே⁴த்³யமாத்³யம் ப⁴ஜ விக்⁴நராஜம் ॥ 12॥
பாஶாங்குஶௌ ப⁴க்³நரத³ம் த்வபீ⁴ஷ்டம், கரைர்த³தா⁴நம் கரரந்த்⁴ரமுக்தை: ।
முக்தாப²லாபை:⁴ ப்ரு’து²ஶீகரௌகை:⁴,ஸிஞ்சந்தமங்க³ம் ஶிவயோர்ப⁴ஜாமி ॥ 13॥
அநேகமேகம் க³ஜமேகத³ந்தம்,சைதந்யரூபம் ஜக³தா³தி³பீ³ஜம் ।
ப்³ரஹ்மேதி யம் ப்³ரஹ்மவிதோ³ வத³ந்தி, தம் ஶம்பு⁴ஸூநும் ஸததம் ப⁴ஜாமி ॥ 14॥
அங்கே ஸ்தி²தாயா நிஜவல்லபா⁴யா,முகா²ம்பு³ஜாலோகநலோலநேத்ரம் ।
ஸ்மேராநநாப்³ஜம் மத³வைப⁴வேந, ருத்³த⁴ம் ப⁴ஜே விஶ்வவிமோஹநம் தம் ॥ 15॥
யே பூர்வமாராத்⁴ய க³ஜாநந! த்வாம்,ஸர்வாணி ஶாஸ்த்ராணி பட²ந்தி தேஷாம் ।
த்வத்தோ ந சாந்யத் ப்ரதிபாத்³யமஸ்தி, தத³ஸ்தி சேத் ஸத்யமஸத்யகல்பம் ॥ 16॥
ஹிரண்யவர்ணம் ஜக³தீ³ஶிதாரம், கவிம் புராணம் ரவிமண்ட³லஸ்த²ம் ।
க³ஜாநநம் யம் ப்ரவத³ந்தி ஸந்தஸ்தத் காலயோகை³ஸ்தமஹம் ப்ரபத்³யே ॥ 17॥
வேதா³ந்த கீ³தம் புருஷம் ப⁴ஜேऽஹமாத்மாநமாநந்த³க⁴நம் ஹ்ரு’தி³ஸ்த²ம் ।
க³ஜாநநம் யந்மஹஸா ஜநாநாம், விக்⁴நாந்த⁴காரோ விலயம் ப்ரயாதி ॥ 18॥
ஶம்போ:⁴ ஸமாலோக்ய ஜடாகலாபே, ஶஶாங்கக²ண்ட³ம் நிஜபுஷ்கரேண ।
ஸ்வப⁴க்³நத³ந்தம் ப்ரவிசிந்த்ய மௌக்³த்⁴யாதா³கர்ஷ்டுகாம:ஶ்ரியமாதநோது॥ 19॥
விக்⁴நார்க³லாநாம் விநிபாதநார்த²ம், யம் நாரிகேலை: கத³லீப²லாத்³யை: ।
ப்ரபா⁴வயந்தோ மத³வாரணாஸ்யம், ப்ரபு⁴ம் ஸதா³ऽபீ⁴ஷ்டமஹம் ப⁴ஜே தம் ॥ 20॥
॥ ப²லஶ்ருதி ॥
யஜ்ஞைரநேகைர்ப³ஹுபி⁴ஸ்தபோபி⁴ராராத்⁴யமாத்³யம் க³ஜராஜவக்த்ரம் ।
ஸ்துத்யாऽநயா யே விதி⁴நா ஸ்துவந்தி, தே ஸர்வலக்ஷ்மீநித⁴யோ ப⁴வந்தி ॥ 1॥
॥ இதி ஶாரதா³திலகத:ஶ்ரீக³ணேஶஸ்தோத்ரம் ஸம்பூர்ணம் ॥

Encoded and proofread by Pooja P

2 sanskritdocuments.org



ஶ்ரீக³ணேஶஸ்தோத்ரம்

shrIgaNeshastotram

pdf was typeset on May 11, 2025

Please send corrections to sanskrit@cheerful.com

gaNeshastotra.pdf 3


	Document Information
	Document Text
	Document Credits

